АНКАЛАЕВ МУХ1АМАДИДЕ.
Т1екьадерилъ г1урав, муг1руз куцарав,
Г1ат1иракьалдасан дунял квегъарав,
Г1амалалъ кьварарав, г1адан хирияв,
Кьилимег1ералъул борхалъи ккурав. 

Къимат къараб заралъ кодоб босарав,
Къадру къо х1ехьеялъ бахинабурав,
Къуватал , къвак1арал васалгун вагъун,
Бергьенлъаби росун т1ад вуссун щварав.

Шамил районалъул тарих т1егьарав,
Т1олабго Россия х1айран гьабурав,
Х1ал ч1ахъаги жеги дур, Анкалаев,
Бергьенлъаби росун цевехун ине.








